
Na osnovu člana 23. stav (3) tačka h) i člana 24. stav 3. Zakona o unutrašnjim poslovima Kantona 
Sarajevo („Službene novine Kantona Sarajevo”, broj: 1/16, 26/19 i 31/19), člana 10. stav 1. tačka 
d), člana 18. stav 2) Zakona o javnim nabavkama („Službeni glasnik Bosne i Hercegovine”, broj: 
39/14) policijski komesar, d o n o s i :

ODLUKU o izuzeću od primjene Zakona o javnim nabavkama

I
Od primjene Zakona o javnim nabavkama BiH izuzimaju se nabavke usluga izdavanja uvjerenja o 
podacima evidentiranim u matičnu evidenciju Federalnog zavoda za penzijsko-invalidsko 
osiguranje, procjenjene vrijednosti 15.500,00 KM.

II
Sredstva za nabavku usluga iz člana I ove Odluke osiguravaju se na osnovu Odluke Skupštine 
Kantona Sarajevo o privremenom finansiranju potreba Kantona Sarajevo za period od 01.01.2020. 
godine do 31.03.2020. godine broj: 01-04-1789/20 od 23.01.2020. godine.

III
Ova Odluka stupa na snagu danom donošenja i bit će objavljena na službenoj web stranici 
Ministarstva unutrašnjih poslova Kantona Sarajevo.

O b r a z l o ž e n j e
Za predmet nabavke naveden u članu I ove Odluke, tržište nije otvoreno za konkurenciju i usluge 
izdavanja uvjerenja o podacima evidentiranim u matičnu evidenciju Federalnog zavoda za 
penzijsko-invalidsko osiguranje, u skladu sa Zakonom o matičnoj evidenciji o osiguranicima uplate 
doprinosa i korisnicima prava iz penzijskog i invalidskog osiguranja ("Službene novine FBiH", broj 
52/11), se mogu nabaviti samo od Federalnog zavoda za penzijsko-invalidsko osiguranje. U skladu 
sa naprijed navedenim ispunjeni su uslovi za izuzeće od primjene Zakona o javnim nabavkama BiH 
(„Službeni glasnik BiH“ broj 39/14) u skladu sa članom 10. stav 1. tačka d).

